
Nd. 337. Frumvarp til laga
um breyting á lögum nr. 22 27. júní 1921, um hreyting á lögum nr. 54 30. júlí 190n,
um stofnun vátryggingarfélags fyrir f'isk.isk ip, .

Frá sjávarútvegsnefnd.

1. gr.
Framan við 3. gr. laganna bætist ný málsgrein, er svo hljóðar:
Ríkissjóður leggur Samábyrgðinni ti) stofnfé, kr. 2500000.00, er greiðist eftir

samkomulagi fjármálaráðherra og stjórnar Samábyrgðarmnar.

2. gr.
5. gr. laganna orðist svo:
Samábyrgðin má hafa í eigin áhættu 25 % af viltryggingarfjárhæð hvers skips,

þó ekki hærri fjárhæð á einu skipi en 100 þús. kr.

3. gr.
Lög þessi öðlast þegar gildi, og ern með þeim ill' gildi numin lög nr. 37 27. júní

1941 og lög nr. 31 ll. júní 1942.

Greinargerð.
Frv. þetta er flutt skv. beiðni atvinnumálaráðherra. Nefndarmenn áskilja sér

rétt til að flytja eða fylgja breytingartillögum við það. Frumvarpinu fylgdi eftirfar-
andi rökstuðningur:



Samábyrgð Íslands á fiskiskipum var stofnuð með lögum 30. júlí 1909. Nær því
í þrjátíu ár starfaði Samábyrgðin algerlega á frjálsum grundvelli. Hún tók jöfnum
höndum beinar tryggingar og endurtryggingar fyrir félög. Stofnfé var ekkert, og
studdust tryggingamar ekki við annað en mjög takmarkaða ríkisábyrgð. Var og ó-
heimilt að hafa meiri áhættu í einu skipi en kr. 15000.00. Það, sem þar var fram yfir,
skyldi Samábyrgðin endurtryggja út frá sér.

Samábyrgðin hefur alltaf tekið hófleg iðgjöld miðað við áhættu. Lengi framan
af tókst henni því ekki að safna neinum sjóðum, og þegar hún hafði starfað í nál.
30 ár, átti hún varla fyrir skuldum.

Árið 1938 voru sett lög um vátryggingarfélög fyrir vélbáta. Samkvæmt þeim
lögum er komið á skyldutryggingu allra fiskiskipa minni en 100 rúmlesta. En auk
þess er félögunum heimilt að tryggja stærri skip. Fyrirkomulag trygginganna er að
öðru leyti það, að félögin mega ekki hara meiri áhættu í neinu skipi en helming, og
hámarksáhættu að fjárhæð í einu skipi kr. 40000.00, --- það, sem þar er fram yfir,
er Samábyrgðinni skylt að taka í tryggingu, og er það oftast meginhluti vátrygging-
arfjárhæðarinnar .

Með lögunum um vátryggingarfélög fyrir vélbáta breyttist verksvið Samábyrgð-
arinnar stórkostlega. Verðmæti þess, er hún tryggði á fyrstu árunum, varð varla
talið í milljónum króna. En nú er fiskiskipaflotinn, sem hún tryggir, metinn á ca.
90 milljónir króna, og fara tryggingar þessar stöðugt vaxandi.

Síðustu 6--8 árin hefur fjárhagur Samábyrgðarinnar batnað. Skuldlaus eign
hennar nemur % millj. kr. Er það að sönnu ekki mikil fjáreign. En ef þess er gætt,
að stofnunin er aðallega endurtryggingarstofnun fyrir fiskiskip landsmanna og að
tilgangurinn með skyldutryggingunni var fyrst og fremst sá að sjá útgerðinni fyrir
sjóvátryggingum, er stæðu í réttu hlutfalli við áhættuna. hljóta menn að sjá, að ekki
má stjórna fyrirtækinu eingöngu með gróða og fjáröflun fyrir augum.

Árið 1941 samþykkti Alþingi, að stofnfé Samábyrgðat-innar skyldi vera l/~ millj.
króna. Með eigin fé hefur hún því starfsfé samtals 1% millj. kr. Félögin, sem Sam-
ábyrgðin endurtryggir fyrir, eru flest eða öll svo félítil, að þau geta ekki greitt ið-
gjöld til hennar úr eigin sjóði. Og þegar útgerðin it við örðugleika að stríða, gengur
innheimta iðgjalda hjá eigendum skipanna mjög treglega. Er það til dæmis um, hve
félögin eiga erfitt með að standa í skilum, að þegar frumvarp þetta er flutt, á Sam-
ábyrgðin útistandandi hjá félögunum 3lj2 millj. kr. Hins vegar hefur Samábyrgðin
þá reglu að greiða endurtryggjanda sínum Í réttum gjalddaga. Þegar nú það er at-
hugað, að starfsfé Samábyrgðarinnar er aðeins 1% millj. kr., er bersýnilegt, að ef
hún á framvegis að veita félögunum einhverja greiðslufresti, - og hjá þVÍ sýnist
ekki auðvelt að komast ---, verður hún annað tveggja að fá stofnfé sitt aukið eða að
fleyta sér áfram með lánum. Hið fyrra sýnist hagkvæmara, og raunar sjálfsagt, þegar
þess er gætt, að tryggingarnar eru skyldutryggingar, sem ríkið hefur komið á með
lögum, beinlínis til stuðnings við útgerðina. Þessi stofnfjáraukning er líka eðlileg,
ef miðað er við það, að sú trygging, sem ríkið lagði þessari stofnun sinni til, var í
stríðsbyrjun lh millj. kr. auk ríkisábyrgðar að fjárhæð 800 þús. kr. En síðan hefur
verðgildi peninga breytzt stórkostlega til lækkunar. En skyldutryggingin nær hins
vegar til að minnsta kosti tvöfalt stærri skipastóls heldur en þegar stofnféð var á-

kveðið % milljón króna.
Önnur breyting, sem frumvarpið ráðgerir í lögum Samábyrgðarinnar. er sú, að

áhætta hennar í hverju skipi miðist við hundraðshluta (%). Hefur verið reiknað út,
hver þessi áhættuhlutdeild megi vera miðað við fjárhag Samábyrgðarinnar eins og
hann er nú og 2.5 millj. In. stofnfé og ríkisábyrgð eins og hún nú er, og er við þa6
ll;.iðað í frumvarpinu. .


